
Lama -   Asɛ Tekara - Salvation Scriptures

AŵaEfesa - AŵaEefɛse  2:2 ɩɩ ka walʋ se taa na, n'ɩɩ nelʋ tɛte rɛɛ nente n'ɩɩ nɔŋ
tansarte fiisu nkʋ pe nɔŋ Asɛ ka kʋ nasʋ asɛta na tɛte wa hɛkʋ taa na. Kʋ lake
temer ka wompa pe nɔŋ Asɛ na, wa taa.

Matiio - Matayo 6:10 !Na wurti  kan tɛte rɛɛ. !Na sɛlem laʋ tɛte rɛɛ, s'a lake-pe
asɛt'ɔ wo na.

Luku 22:42 "Acii, nne n cii, !kʋse me cal-ɔ wahala kɔnkɔ nka. Ama, !ʋ ra ci-na ma
sɛlem taa, !ʋ laʋ-na na sɛlem t'ɔna."

San - Yoane 16:7-9 Me siiru-mɩ tʋfelem kena, ʋ sar-mɩ n'ʋ kel sɛ, me yeʋ-mɩ me
rɛ, wonte rɛɛ na, ?me ta rɛ, wonɩ kɔŋ s'ɩ sen-mɩ n'ɩ ciisi mɩ nante na, ɩ ra kan na
mɩ rɛɛ. Ama, nne me rɛwa, me kaa sɛ me tir-ɩ n'ɩ kan. 8 Ɩ kaa s'ɩ kan wonte na, ɩ
wʋl tɛte rɛɛ nempa ka wonɔn'ɔ wa tɛkʋ wa tɛ-ɔ awarkɔ, na riyuyunente, n'Asɛ
hʋhʋr, wa rɛɛ na. 9 Ɩ kaa s'ɩ wʋl-wa sɛ wa ci awarkaselaɖa, wonte rɛɛ na, wa pe
tisu me rɛɛ.

2 Tiimotee 2:10 Semp'ɔna, me sʋlʋ te ten nɩ, s'Asɛ laʋ sarte ka wompa ɩ lese-wa
na, fɛ n'ɩ tɛlse-wa, na Yeesu Kiriisitu rɛɛ, nɩ wa hiiu wurti nte tam akperʋ na, wa
cɔ Asɛ hampate taa.

AŵaLoma - AŵaRom 15:20,21 Ʋ lake-m lelen sɛ me hosʋ tentɛnte sartenente
k'awɔɩ nya taa yera take nɩʋ k'a wʋtʋ Kiriisitu nente na, se fɛ nɩ me ra ma nɛɛr
akuɖi rɛɛ. 21 Me ciiwa rerɛ s'ʋ laʋ se wonɔn'ɔ a maa Asɛ tekara taa na sɛ:
"Wompa a ka ta wʋten-wa ɩ nente na, wa kaa sɛ wa na-ɩ. Wompa ka ta nɩʋ ɩ
nente wʋtʋʋ na, wa kaa sɛ wa nɩʋ-te."

Ifyacitilwe 2:36,37 Iiseraɛl nempa mɩ, !ɩɩ sem mɩ ten sɛ Yeesu nɩ ɩɩ kam-ɩ akantemer
rɛɛ na,  nn'ɔna,  Asɛ lese-ɩ  s'Acii  Sesɛɛ,  na Kiriisitu."  37 Wa nɩʋ  tentɛnte nte
semp'ɔ wonte na, ʋ car wa hɔya t'ɔ ten, wa wɔse Pɩɛr na Yeesu tirira sɛ: "Đe
rɛɔ nempa, ʋ mɔna sɛ re laʋ senɔ?"

AŵaEbeya - AŵaEeper  4:2 A hose-ra rerɛ-ɔ tentɛnte sartenente s'antaʋŋ, a ka
hose-wa-te wo na. Tentɛnte nte, a hose-wa-te na, te ta sen-wa, wonte rɛɛ na,
wa nɩʋ-te wonte na, wa ta tisi te rɛɛ.

Seereemii 24:7 - Matiio - Matayo 22:37 Yeesu wʋsen-ɩ sɛ: " 'Ʋ mɔna s'n laʋ Acii
Sesɛɛ n'Asɛ ka lu, na n hɔɔr ka re ten, na n leesɔ ka ka ten, na n mɔsem ka pe
ten.'

Ifyacitilwe 16:14 Yal nɛɛr ka wɛ wa t'ɔ a yaa-ɩ sɛ Liitii, n'ɩ lii na Tɩatiir kɔrʋ t'ɔna, n'ɩ
ka ci cepawa wɔwen cesɛmen wɛter, n'ɩ nɔŋ Asɛ. Yal nɩ wɛ n'ɩ cokʋ na-ra. Acii
Sesɛɛ hul ɩ hɔɔr s'ɩ nɩʋ sarte ka wonte Pɔl siiru-te na.

Matiio - Matayo 13:14-16 Wa laʋ wonte Asɛ tentɛnte rɛser Eesaɩ ka siir n'Asɛ rɛɛ
sɛ te kaa sɛ te laʋ na. Nt'ɔlɛ sɛ: 'Ɩɩ kaa s'ɩɩ nɩʋ na mɩ rena, n'ɩɩ ra nɩʋ te kutihuɖi. Ɩɩ
kaa s'ɩɩ nel sarte, n'ɩɩ ra na nter, 15 wonte rɛɛ na, yera mpa hɔya kper reen ka
ten, wa rena tam. Wa husi wa nesa rɛɛ, sɛ wa nesa ra na, nɩ wa rena ra nɩʋ nɩ
wa ra re nter-ɔ wa hɔya taa, se fɛ nɩ wa ra cɛl wa tɛ na me rɛɛ sɛ me kʋse-wa.'
16 Mɩ hen na, ɩɩ nɩʋ lelen, wonte rɛɛ na, Asɛ yeʋ sɛ mɩ nesa na, nɩ mɩ rena nɩʋ.



Eesaɩ 6:9,10 - Ifyacitilwe 28:27 wonte rɛɛ na, yera mpa hɔya kper reen, wa ra pɩse
sɛ wa nɩʋ nter. Wa rʋ wa rena nɩ wa husi wa nesa rɛɛ, se fɛ nɩ wa nesa ra na, nɩ
wa rena ra nɩʋ, nɩ wa ra tel wa hɔya sɛ wa cel-m nɩ wa ra cɛl wa tɛ na me rɛɛ, sɛ
me tɛlse-wa.' "

Marke - Mako 4:11,12 Ɩ wʋsen-wa sɛ: "Mɩ hen na, Asɛ yeʋ-mɩ s'ɩɩ sem ɩ wurti nente
nte wɛ amɛsɔŋ taa na. Ama, wompa tan mɩ taa na, ɩ tuku-wa atintuka kena, 12
se fɛ nɩ, 'Wa nelʋ nɩ wa ra na wʋr, nɩ wa cokʋ nɩ wa ra nɩʋ te tɛɛ, nɩ wa ra cɛl wa
tɛ n'Asɛ rɛɛ, n'ɩ tɩsen-wa w'awarkase.' "

San - Yoane 12:39,40 Eesaɩ ka tase wʋlʋʋ ka wonte rɛɛ wa ka ta pɩsʋ sɛ wa tisi
Yeesu rɛɛ na, nt'ɔlɛ sɛ: 40 "Asɛ husi wa nesa rɛɛ. Ɩ husi wa lɛn ɖɛɛ, se fɛ nɩ wa
nesa ra na, nɩ wa ra re nter-ɔ wa hɔya taa, se fɛ nɩ, wa ra cɛl wa tɛ na me rɛɛ sɛ
me kʋse-wa."

AŵaLoma - AŵaRom 11:7,8 Te kutihuɖi kelɛ s'Iiseraɛl nempa kpater ta hiiu wonte
wa ka cii-te na. Wompa Asɛ lese-wa wa taa na, mpa receel hiiu-na-te. Ʋ kaase
nɛmpar mpa hen na, Asɛ yeʋ-wa, wa ra tase nɩʋʋ rerɛ, 8 s'a maa Asɛ tekara t'ɔ
wo na sɛ: "Asɛ laʋ-wa, wa pe na nter-ɔ wa hɔya taa, wa tan lɛn. Ɩ yeemle wa
nesa sɛ wa ra na n'ɩ rʋ wa rena sɛ wa ra nɩʋ n'ʋ rɛ n'ʋ tal sɛm ayʋkʋ nkʋ."

2 AŵaTeesaloniike 2:10,11 Ɩ kaa s'ɩ laʋ tansarte lakase ka falafala, n'ɩ tɛke wompa
Asɛ kaa s'ɩ wɛɖe-wa min taa na, wonte rɛɛ na, wa ta yeʋ s'ɩ sen-wa nɩ wa laʋ
tʋfelem nente ka lu n'ɩ tɛlse-wa. 11 Semp'ɔna, ɩ yeʋ sɛ wa mɔsem cɛl, nɩ wa tisi
tentarɩr rɛɛ,

Matiio - Matayo 13:18-23 "Sempe na, !ɩɩ co n'ɩɩ nɩʋ wonteriiti atintukir nɖe kutihuɖi.
19 Wonteriiti nte a kpɛ nɩ te maa nempʋ taa na, te wɛ s'Asɛ tentɛnte nte a hosʋ-
te yera nɩ wa pe nɩʋ te kutihuɖi n'alʋacii kan n'ɩ  lese-te wa hɔya taa na. 20
Wonteriiti nte a kpɛ nɩ te maa wɛɛ tɛte taa na, te nʋsen Asɛ tentɛnte nte a hosʋ-
te nɩ yera tenke wa mʋ-te na nankete, 21 nɩ wa pe yeke sɛ te kante wa hɔya
taa na. Wa mʋ-te areenanɖee. ?Ka n'a tɩɩ-wa, nawʋr ?a naasʋ-wa Asɛ tentɛnte
rɛɛ, wa tenke wa kisi-te. 22 Wonteriiti nte a kpɛ nɩ te maa kosii taa na, te nʋsen
Asɛ tentɛnte nte a hosʋ-te yera nɩʋ-te, nɩ wa wɩ wa t'ɔ tɛte rɛɛ nente rɛɛ, nɩ sauti
tɛkʋ-wa na. Te ten nɩ kpɛkʋ Asɛ tentɛnte nte rɛɛ-ɔ wa hɔya taa, te pe lelʋ wii
nɛnyar. 23 Wonteriiti nte a kpɛ nɩ te maa tɛte sartenente taa na, te nʋsen Asɛ
tentɛnte nte a hosʋ-te, nɩ yera nɩʋ te kutihuɖi tɛɛ na. Wa nʋsen wonteriiti nte
lake wii  ka  tɛmpe,  nɛnter-ɔ  wii  ka  hiin  hiiu,  nɛnter-ɔ  hiin  leɖe,  nɛnter-ɔ  hiin
niitisi."

2 AŵaKolinto  - 2 AŵaKɔrɛnte 3:15,16 Tʋfelem, hal na sɛŋ, a kalʋ Moiisi tekarɩna
t'ɔ wonte na, wa pe nɩʋ. Ʋ wɛ s'akalala nɩ husi wa lɛn ɖɛɛ. 16 Ama, yer nɩ cɛlʋ ɩ
tɛ n'Acii Sesɛɛ rɛɛ na, akalala nɩ ka husi ɩ lɛn ɖɛɛ na, ɩ fɛ.

Osee 11:3-7 - Matiio - Matayo 11:28-30 Womɩ sʋl yin sʋla n'ʋ nɩɩ-mɩ na, !ɩɩ kan na
me rɛɛ, nɩ me yeʋ-mɩ n'ɩɩ fiisi. 29 !Ɩɩ waa mɩ rɛɛ-ɔ wonte me wʋl-mɩ-te na, wonte
rɛɛ na, me ci wonɩ tisu ɩ tɛ n'ɩ hɔɔr taa wɛ lelen na. Mɩ teter, ɩɩ kaa s'ɩɩ fiisi. 30
Wonte me wʋlʋ-mɩ-te na, te tan kaaɖe, nɩ wonte me kaa sɛ me sʋl-mɩ-te na, te
tan yin."

Ifyacitilwe 26:18 Fɛ n'n pɩse n'n hul wa nesa, n'n lese-wa tawunɖi taa, n'n wan-wa
hʋlmɩn taa. N kaa s'n lɛɛ-wa alʋacii Sataŋ hampate taa, n'n wan-wa n'Asɛ rɛɛ



sɛ wa tisi me rɛɛ, nɩ me tɩsen-wa w'awarkase n'Asɛ ha-wa haaɖe nɖe ɩ ha-re ɩ
yera na.' "

2 Tiimotee 2:24-26 Ama, ʋ ta mɔna sɛ wonɩ lake r'Acii Sesɛɛ temer na, nɩ-n'yera
wa yee. Ʋ mɔna s'ɩ laʋ sarte ka yera ten. Ʋ mɔna s'ɩ pɩse n'ɩ wʋl Asɛ tentɛnte ka
yera, n'ʋ mɔna s'ɩ hɛse ɩ hɔɔr ka te ten taa. 25 Ʋ mɔna s'ɩ rɔn wompa pe cii ɩ
nente na, na hɔɔr lelen. ?Ʋ ta kar, Asɛ kaa s'ɩ yeʋ wa kisi w'awarkase, nɩ wa
sem tʋfelem tentɛnte, 26 nɩ wa nesa hul, nɩ wa ra maa alʋacii kparɔ nka ɩ ka
yim-wa-ka na, ka taa, nɩ wa cɛl wa tɛ n'Asɛ rɛɛ, nɩ wa laʋ wonte ɩ cii na.

Ukufisulula 3:17-19 Ɩɩ siiru s'ɩɩ ci saua n'ɩɩ wɛ te ten n'ɩɩ siiru s'ɩɩ pe taatʋ nter. Ama, ɩɩ
ta sem s'ɩɩ wɛ kʋnʋŋ t'ɔna paa, n'ɩɩ ci kʋnʋŋtɩna. Ɩɩ ci ahʋsa, na yeelempa n'ɩɩ wɛ
atalempola kena. 18 Me ha-mɩ lɛn s'ɩɩ yaʋ me cal-ɔ sika nka, a rɩ-ka min taa s'a
yeʋ-ka ka  kpese na,  fɛ  n'ɩɩ  wʋse  saua.  !Ɩɩ  yaʋ  wɔwen  cehʋlemen ɖerɛ,  n'ɩɩ
ceente mɩ atalempola nya rɛɛ, nɩ fɛr ra kpa-mɩ. !Ɩɩ yaʋ kɔɔr nɛnɖel n'ɩɩ taa mɩ
nesa, fɛ n'ɩɩ pɩse n'ɩɩ na. 19 Me wɛ wompa ten-ɔ lu na, me fetʋ-wa nɩ me hɔŋ wa
rena. Sempe na, !ɩɩ kisi mɩ awarkase n'ɩɩ tenke me war'ɔ minmin.

2 AŵaKolinto  - 2 AŵaKɔrɛnte 7:10 Nne ʋ tɛɖe yer taa s'Asɛ cii wo na, tɛɖʋʋ mpe
yeke s'ɩ kisi ɩ k-awarkase n'Asɛ tɛlse-ɩ. Ʋ pe carʋ yer-ɔ taa tɛɖʋʋ mpe rɛɛ. Nne ʋ
tɛɖe yer taa s'ʋ tɛɖʋ tɛte nte rɛɛ yera t'ɔ wo na, mpe kʋ-na yer.

1 Wuroo 18:37 - Asɛ turned heart back to Asɛ.
2 AŵaKolinto  - 2 AŵaKɔrɛnte 4:4 Wa pe tisu tentɛnte sartenente rɛɛ, wonte rɛɛ na,

alʋacii nɩ ci tɛte rɛɛ tansarte asɛ na, ɩ husi wa lɛn ɖɛɛ sɛ wa ra na te hʋlmɩn. Nte
wʋlʋ-na Kiriisitu nɩ nʋsen Asɛ rekpelkpel na, ɩ hampate.

Luku 8:11-15 "!Ɩɩ na atintukir nɖe kutihuɖi siiru wonte na, nt'ɔlɛ sɛ, wonteriiti nʋsen
Asɛ tentɛnte kena. 12 Wonte tal wonteriiti  nte maa nempʋ nɔ na,  te nʋsen
wonte talʋ yera mpa nɩʋ Asɛ tentɛnte, n'alʋacii kɔŋ n'ɩ lesʋ tentɛnte nt'ɔ wa hɔya
taa sɛ wa ra tisi Asɛ rɛɛ n'ɩ tɛlse-wa na. 13 Wonte tal wonteriiti nte maa wɛɛ tɛte
taa na, te nʋsen wonte talʋ yera mpa nɩʋ Asɛ tentɛnte, wa mʋ-te na nankete, nɩ
wa pe yeke-te sɛ te kante wa hɔya taa na. Wa mʋ-te alʋate cekɔ kena, nɩ
takete nente kɔŋ wonte na, wa yeke-te. 14 Wonte tal wonteriiti nte maa kosii
taa na, te nʋsen wonte talʋ yera mpa nɩʋ Asɛ tentɛnte, nɩ wa kunti wa wɩ wa t'ɔ
sauti rɛɛ, na tɛnʋ rɛɛ nente rɛɛ na. Te ten nɩ kpɛkʋ Asɛ tentɛnte nte rɛɛ-ɔ wa
hɔya taa, wa pe yeke-te sɛ te laʋ te temer ka wa taa. 15 Wonteriiti nte maa tɛte
sarte taa na, te nʋsen wompa nɩʋ Asɛ tentɛnte nɩ wa rɩ-te wa hɔya sartenenya
taa, nɩ wa hɛsʋ wa hɔya, wa rʋkʋn-te n'ʋ lelʋ nɩ te lake wii na.

Ifyacitilwe 15:11 Đe ta tal wʋr taa s'Asɛ tɛlse-ra. Ama, ɩ laʋ-ra sarte n'ɩ tɛlse-ra na
r'Acii Sesɛɛ Yeesu nuŋ ɖɛɛ, s'ɩ tɛlse wompa ta ci Suiifi nempa na, ka wo na."

AŵaLoma - AŵaRom 8:13 wonte rɛɛ na, nne ɩɩ tʋnkʋ nempʋ nkʋ kake mɩ tɛnen na,
ɩɩ kaa s'ɩɩ seʋ. Ama, nne ɩɩ tʋnkʋ Asɛ Fiisu nempʋ, n'ɩɩ kisi tɛnʋ tansarte lakase
ka se ten, ɩɩ kaa s'ɩɩ hiiu fiisu nkʋ tam akperʋ na.

